
Annotatsiya: Mazkur maqolada hozirgi oliy ta’lim tizimida talabalar abstrakt fikrlashini rivojlantirishning dolzarb masa
lalari yoritilgan. Xususan, bu jarayonning germenevtik asoslari – tushunish va talqin qilish tamoyillari asosida olib borilishi 
zarurligi ta’kidlanadi. Bo‘lajak o‘qituvchilarning metodik tayyorgarligini chuqurlashtirish, tushunchalar tizimini mantiqiy 
asosda anglash hamda ularni o‘zaro bog‘lash ko‘nikmalarini shakllantirish bugungi ta’lim jarayonida muhim vazifa sifatida 
qaralmoqda.

Kalit so‘zlar: oliy ta’lim, ta’lim tizimlari, abstrakt fikrlash, germenevtika, ta’lim maqsadlari, talaba shaxsi rivoji, ta’lim-
tarbiya jarayoni, metodik tayyorgarlik, tushunish va talqin, tafakkur rivojlantirish, bilim sifatini oshirish, o‘zini-o‘zi tarbi-
yalash, kreativ o‘qituvchilar.
Abstract: This article discusses the pressing issues of developing students’ abstract thinking in the modern higher edu-
cation system. Special attention is given to the hermeneutic foundations of this process, particularly the importance of 
understanding and interpreting concepts. The article emphasizes the significance of strengthening the methodological 
preparation of future teachers, fostering logical comprehension of conceptual systems, and developing the ability to 
establish interconnections between them.

Key words: higher education, educational systems, abstract thinking, hermeneutics, educational goals, student per-
sonality development, teaching and upbringing process, methodological preparation, understanding and interpretation, 
thinking development, improving knowledge quality, self-education, creative teachers.
Аннотация: В данной статье рассматриваются актуальные вопросы развития абстрактного мышления студентов 
в современной системе высшего образования. Особое внимание уделяется герменевтическим основам данного 
процесса – необходимости понимания и интерпретации изучаемых понятий. Подчеркивается значимость методи-
ческой подготовки будущих учителей, формирования логического восприятия системы понятий и развития умений 
устанавливать взаимосвязи между ними.

Ключевые слова: высшее образование, образовательные системы, абстрактное мышление, герменевтика, цели 
образования, развитие личности студента, процесс обучения и воспитания, методическая подготовка, понимание 
и интерпретация, развитие мышления, повышение качества знаний, самовоспитание, креативные преподаватели.

KIRISH
Hozirgi kunda mavjud oliy ta’limning turli tizimlari ta’lim maqsadining qaysi jihatlariga ko‘proq e’tibor berish 

kerak, degan masalada o‘zgarishlar kiritilmoqda. Ta’limning rivojlantiruvchi funksiyasi birinchi o‘ringa chiqib 
bormoqdaki, bu narsa talabalarning shaxs sifatida shakllanishini ta’minlaydi va uning individual (shaxsiy) qobili-
yatlarining ochilishining yuqori darajasini kafolatlaydi. Bu bilan bog‘liq holda talabalarning umumiy ta’limda 
bilimlarini rivojlantiruvchi va ularni tarbiyalovchi rolini kuchaytirishga keng yo‘l ochilmoqda. Natijada talabalar 
bilimlarining rivojlanishi masalasi ko‘proq darajada amalga oshiriladi, ularning, xususan, abstrakt fikrlashini 
rivojlantirish, mantiqiy tafakkurlarini rivojlantirishga, fazoviy tasavvurlarini kengaytirishga ko‘proq diqqat-e’tibor 
qaratiladi [1; 22-b.]. Shuni ta’kidlash kerakki, abstrakt fikrlashni rivojlantirish uzluksiz, tekis va turli-tuman bo‘lishi 
kerak.

TADQIQOT METODOLOGIYASI
Talabalarni ham ikki o‘lchovli, ham uch o‘lchovli, ya’ni konkret hamda abstrakt tasavvurlar bilan bir vaqtda 

tanishtirib borish kerak. Shuning uchun ham hozirgi oliy ta’lim tizimida talabalar tomonidan o‘rganiladigan 
obyektlar va munosabatlar soni sifat jihatdan ham, son jihatdan ham ortib boradi hamda pedagogik bilim, 

mutaxassislik fanlarining ahamiyati ortib bormoqda. O‘sish faqat o‘lchash amaliyotida qo‘llaniladigan ma’lum 
shakllar soni bo‘yicha emas, balki bu shakllar orasidagi munosabatlarni, ularning xossalarini o‘rganish bo‘yicha 
ham yuz beradi. Talabalar ayrim asoslarni emas, balki o‘zaro bog‘langan asoslar tizimini yaxshi o‘zlashti
rishlari aniqlangan. Shuning uchun ham oliy ta’lim tizimida o‘qitilganda juda ko‘p deduktiv xulosalarni tala-
balarning o‘zlari chiqaradilar. Talabalardagi bilimlar sifatining yomonligi ular bilimining chegaralanganligi emas, 
balki o‘rganilayotgan materiallarning mazmuni va uni o‘rganish tizimiga bog‘liq ekanligi, degan xulosaga olib 
keladi [1; 23-b.]. Bu esa, talabalarning abstrakt fikrlashini rivojlantirishni germenevtik asoslashni talab qiladi. Shuning 
uchun ham bugungi kunda bo‘lg‘usi o‘qituvchilarning abstrakt fikrlashini rivojlantirish mazmunini aniqlashtirish 
dolzarb masala bo‘lib qolmoqda.

TAHLIL VA NATIJALAR
Talabalarning abstrakt fikrlashini rivojlantirishga tayyorlashning germenevtik asoslarini quyidagi muhim 

yo‘nalishlar orqali belgilash mumkin:

1.	 Bo‘lg‘usi o‘qituvchilarning oliy ta’lim muassasasida metodik tayyorgarligini amalga oshirishda, eng avvalo, 
ularni I–IV kurs mazmunini tashkil etuvchi asosiy nazariy tushunchalar va tamoyillar bilan tanishtirish, bu 
tushunchalarni ta’lim-tarbiya jarayonida qo‘llashning o‘ziga xos xususiyatlarini anglab yetishga yo‘naltirish 
zarur.

2.	 Oliy ta’lim kursidagi materiallarni talabalar mukammal bilishi, xatolik darajasi haqida tushunchaga ega 
bo‘lishi hamda u yoki bu tushunchalar farqlarini izohlay bilishi kerak.

3.	 Talabalar umumta’lim maktab kursi tuzilishini mantiqan chuqur tushunib yetishi va asosiy tushunchalarni 
o‘qitish bo‘yicha mukammal bilimga ega bo‘lishi lozim. Shuningdek, umumta’lim maktab materiallari orasi-
dagi bog‘liqlikni ko‘ra olishlari zarur.

Bundan ko‘rinadiki, talabalar o‘rta maktabning birinchi sinfidan to oxirigacha o‘tiladigan kursdagi tushun-
chalarning istiqbolli rivojlanishini ko‘ra olishlari kerak. Shuning uchun o‘rganiladigan kurs tizimida materiallarning 
asosiy g‘oyalari tizimli tarzda ko‘rib chiqilishi fan materiallarini o‘zlashtirish darajasiga bevosita bog‘liqdir. Shu 
bois, berilgan materiallarni o‘rganish germenevtik asosga tayanadi, chunki germenevtika nafaqat tushunarli, 
balki tushunarsiz bo‘lgan matnlarni ham tushunish va talqin qilishni o‘rgatadi [4; 2426-b.]. Germenevtikaning yangi 
konsepsiyasini nemis faylasufi va san’at nazariyotchisi Vilgelm Diltey (1833–1911) ilgari surgan bo‘lib, u germe-
nevtikani gumanitar fanlar uchun metodologik asos sifatida baholagan [5; 15-b.]. Germenevtikani talqin qilish va 
tushunish usullariga murojaat qilish zarurati tarixchi-tadqiqotchining, avvalo, turli turdagi matnlar bilan ishlashi 
bilan izohlanadi.

Germenevtikada matnlarni tahlil qilish uchun ularning ma’nosini ochib berishga xizmat qiladigan ko‘plab 
umumiy va maxsus texnikalar hamda usullar talab etiladi. Shu bois ularni talqin qilish va tushuntirish usullari 
ishlab chiqilgan. Germenevtika gumanitar sohaga taalluqli matn va tushunchalarni o‘rganishda qo‘llaniladigan 
metod hamda qoidalar to‘plamidir [5; 24-b.]. Germenevtika – qadimiyligi tufayli asl ma’nosi tushunarsiz bo‘lib qolgan 
matnlarni tushunish va talqin qilishni o‘rgatadigan san’atdir. Yunoncha “hermenev” so‘zi “tushunish o‘qituvchisi” 
degan ma’noni anglatadi [2; 24-b.]. Germenevtikaning maqsadi o‘ziga xos haqiqat mazmunini ochishga yo‘nal
tirilgan metod sifatida qaraladi [5; 269-b.].

Abstrakt fikrlash orqali tushunchalarning germenevtik talqinining asosiy jihatlari quyidagilardan iborat:

1.	 Tushunish jarayoni – abstrakt fikrlash yordamida tushunchalarni kengroq kontekstda ko‘rish, ularning tarixi, 
rivojlanishi va bir-biriga ta’sirini o‘rganish.

2.	 Interpretatsiya va dialektik jarayon – tushunchalarni individual va madaniy kontekstda talqin qilish, turli 
nuqtayi nazarlarni solishtirish hamda yangi talqinlar ishlab chiqish.

3.	 Amaliy qo‘llanish – abstrakt fikrlash bilimlarni amaliyotga tatbiq etish, real hayotdagi masalalarni hal etishda 
va yangi yechimlar ishlab chiqishda foyda keltiradi [4; 2487-b.].
Muayyan fan haqida tasavvurga ega bo‘lishda uning tarixini va tushunchalar tizimini bilish maqsadga eri

shishning birinchi shartidir. Insoniyat tafakkuridagi fikr, g‘oya va ta’limotlarning barchasi zamon sinovidan o‘tgan 
sari sayqallashib, takomillashib boradi. Germenevtikaning tushunuvchi va tushuntiruvchi imkoniyatlari hozirgi 
zamon voqea-hodisalarini anglashda ham muhim ahamiyatga ega. Tez sur’atda rivojlanayotgan fan-texnika 
imkoniyatlari, tobora global tus olayotgan ijtimoiy-siyosiy, iqtisodiy va ma’naviy jarayonlarni idrok etish, ularga 
munosabat bildirish, “...fikrga qarshi fikr, g‘oyaga qarshi g‘oya, jaholatga qarshi ma’rifat...” [5; 126-b.] bilan javob 
bera olish uchun germenevtikaning nazariy asoslari va tushunchalarini amalda qo‘llash dolzarbdir.

F. Nisshening fikricha: “...Fikrlaringni tushunmasliklarini, mulohaza va munosabatingni noto‘g‘ri talqin qilish-
larini ko‘rish naqadar og‘ir... hayot ma’nosining yo‘qolishi aynan shu nuqtadan boshlanadi” [8; 24-b.]. Darhaqiqat, 
kundalik hayotda tushunmaslik murakkab vaziyatlarni yuzaga keltirishi mumkin. Abstrakt tushunchalarni to‘la 
anglab yetmaslik esa bilimlarni hayotda qo‘llay olmaslikka olib keladi va hayot ma’nosining yo‘qolish nuqtasini 
keltirib chiqaradi [2; 2488-b.].

Oliy ta’limda talabalarning abstrakt fikrlashni rivojlantirishlari ularning bilimlarini chuqurlashtirish va o‘z
lashtirish darajasini oshirishga xizmat qiladi. Biroq, talabalar bilimlarida va abstrakt tafakkur ko‘nikmalarida 
ayrim kamchiliklar uchraydi. Bu muammolarni bartaraf etishning yo‘llaridan biri metodika kurslarini, matema
tikaning maxsus kurslarini psixologiya va pedagogika fanlari bilan o‘zaro integratsiyalashdir [6; 18-b.].

XULOSA VA TAKLIFLAR
Xulosa qilib aytganda, oliy toifali pedagog-o‘qituvchi ta’limning yangi texnologiyalarini o‘zining maqsad-

lariga mos ravishda ma’lum bir predmet mazmunini metodik ishlab chiqa olishi, shuningdek, texnologiyani ishlab 
chiqish ko‘nikmasiga ega bo‘lishi zarur. Qat’iy qilib aytganda, agarda oliy o‘quv yurtini bitirish faol ijodiy ishning 
boshlanishi bilan yakunlansa, bu jarayon o‘ziga-o‘zi ta’lim berish va o‘zini-o‘zi rivojlantirishni aks ettiradi. Oliy 
ta’limning mohiyati – kasbiy kompetentlik [3; 104-b.] va shaxsiy sifatlarni mustaqil rivojlantirish malakalarini shakl
lantirishdir. Shu bilan birga, ta’limning turli tizimlari ta’lim maqsadida qaysi jihatlarga ko‘proq e’tibor qaratish 
kerakligi borasida tubdan o‘zgarishlarni nazarda tutadi. So‘nggi yillarda metodist olimlar va soha mutaxassislari 
tomonidan ta’limning qator yangi kurslari taklif etilgan, jumladan, abstrakt fikrlashni rivojlantirish bilan boyitilgan 
kurslar ham mavjud.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

